
Vendim i Këshillit të Mediave të Shkruara të Kosovës ndaj 

ankesës së Vlora Krasniqit kundër Indeksonline 

 

 

Këshilli i Mediave të Shkruara të Kosovës në mbledhjen e tij 

të mbajtur më 16 dhjetor 2021, shqyrtoi ankesën e dërguar nga 

Vlora Krasniqi kundër Indeksonline lidhur me publikimin e 

artikullit me titull “Dyshohet se djali i Ikballe Hudutit ka 

bërë vetëvrasje”, dhe mori këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 

 



 

 

                     A R S Y E T I M I 

 

 

 

Ankuesja pretendon që media ka publikuar lajm me titull 

“Dyshohet se djali i Ikballe Hudutit ka bërë vetëvrasje”. 

Ankesa pretendon se me lajmin e publikuar është shkel 

kapitulli II i Kodit të Mediave.  

  

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, ankesa miratohet.  

 

Ankuesja me të drejtë paraqet shkrimin e medias, si shkrim i 

cili nuk është në përputhje me frymën e Kodit të etikës në 

përgjithësi por edhe në shkelje të rëndë të kapitujve II dhe 

VII të Kodit të Mediave. KMShK ka lexuar dhe gjetur se media 

nuk ka respektuar privatësinë e personave të cilëve ju ka 

ndodhur fatkeqësia, duke gjurmuar në jetën e tyre private çka 

bije në kundërshtim me kapitullin VII (privatësia) të Kodit 

të Mediave. Pos që ka gjurmuar në jetën private dhe ka 

raportuar jo drejtë mbi një ngjarje shumë të ndjeshme. 

Fillimisht media e paraqet rastin e vdekjes si vetëvrasje, pa 

u bazuar në asnjë dokument zyrtar, dhe më pas poston si lajm 

statusin në rrjetin social të nënës së të ndjerit. Nga statusi 

kuptohet mënyra e vdekjes së të ndjerit, që është Covid 19 e 

jo vetëvrasja siç raporton media. Përdorimi i fjalës dyshohet 

nuk heq përgjegjësinë nga media për raportim të drejtë, pasi 

që në tekst nuk tregohet se kush dyshon? Cili organ shtetëror? 

Kush po e thotë këtë dyshim?   

 

Në rastet të tilla mediat duhet të kenë kujdes se si 

raportojnë dhe çfarë raportojnë, sidomos në ngjarje ku ka 

humbje të jetëve të njerëzve. Nuk mund asnjë media të 

konstatoj mënyrën e vdekjes së dikujt pa u mbështetur në fakte 

apo prova të besueshme. Mos paraqitja e provave mbi atë që 

raportohet si në rastin konkret është lajm i rrejshëm.  

 

Andaj KMShK vendosi si në dispozitiv.    

 

Këshilli i Mediave të Shkruara të Kosovës 


